
Nan klas 4yèm grade, elèv ap kontinye devlope ladrès esansyèl pou li, fè redaksyon, pale ak konprann lè y ap koute angle. 
Y ap li plis dokiman, atik, ak lòt sous enfòmasyon epi y ap kontinye devlope vokabilè yo.  N ap atann tou pou yo eksprime 
aklè andetay sa y ap li lè y ap gade patikilarite oswa enfòmasyon nan tèks la. 

Aktivite ou ka fè lakay ou : 

Ou fèk vin abite nan Vil Nouyòk ! 

Mande pitit ou a pretann li pa janm vin Vil Nouyòk New York City (NYC) anvan epi se premye fwa li vin nan Vil la.  Mande 
l deside ki moniman Vil la (paegzanp, Brooklyn Bridge) ta pi enpòtan oswa enteresan pou yon moun ki vin vizite Vil la 
pou premye fwa.  Nan bibliyotèk la, ede l jwenn yon liv, atik, oswa sit wèb osijè moniman an.  Lè l fin li liv la oswa atik la, 
tounen poze l premye kesyon ou te poze l la : Poukisa yon moun ki vin nan Vil la pou premye fwa vle vizite kote sa a ? 

Gade epi Devine sa ki pral rive 

Ede pitit ou a jwenn fen yon istwa epi devine sa ki pral rive nan yon istwa.  Pwochen fwa n ap fè alevini, jwenn moun ke 
pitit ou ak oumenm ka obsève ansanm.  Paegzanp, petèt ou ka wè moun k ap chèche kouman pou yo ale yon kote nan 
estasyon tren an.  Poze pitit ou kesyon ki pèmèt li deside sa k ap pase epi devine sa ki pral rive.  Poukisa ou panse moun 
sa yo la a ? Sa w panse ki pral rive apre ?  Èske moun sa yo ap tann tren an depi lontan ? Kòman ou ka di sa ? 

Nouvèl 

Diskite avèk li osijè nouvèl.  Chwazi yon istwa pami nouvèl yo, li l ansanm, epi diskite avèk pitit ou a sou sa l vle di.  Apre 
fè pitit ou pretann li se yon jounalis televizyon epi l ap prezante istwa a ba yon piblik k ap tande l.  Fè yon videyo 
prezantasyon an avèk selilè w pou fè evènman an enteresan (si w ka fè sa).  

Konsèy pou sipòte pitit ou a : 

 Ede pitit ou mentni yon ajanda kote l ekri chak jou sa ki pase nan vi li.  Ankouraje l ekri osijè bagay ki pase lakay li 
ak lekòl, oswa bagay ke pitit ou a vle sonje. 

 Kòmanse yon club lekti pou fanmiy ou pou pratike lekti pou konpreyansyon.  Ou ka pran materyèl gratis tou patou 
‐ manyèl, bwochi, ak depliyan pou nou sa diskite.  

 Lòt resous : 

http://www.engageny.org/parent‐guides‐to‐the‐common‐core‐standards  

http://merriam‐webster.com/game 

Nan klas 4yèm grade, pitit ou itilize adisyon, soustraksyon, miltiplikasyon ak divizyon pou rezoud pwoblèm tankou fason 
pou evalye volim, pwa, ak lè.  Elèv yo ap kontinye devlope konpreyansyon fraksyon—kreye fraksyon egal, konpare mezi 
fraksyon, fè adisyon ak soustraksyon fraksyon, epi miltipliye fraksyon pa yon nonm antye. 

Aktivite ou ka fè lakay ou : 

Pa konbyen fwa pou w miltipliye 

Ede pitit ou a familyarize l avèk fraz matematik tankou "Pa konbyen fwa pou w miltipliye. "Mande pitit ou konpare de 
nonm lè l itilize fraz tankou "Pa konbyen fwa pou w miltipliye." Paegzanp, si yon tranch pizza koute 2 dola epi yon pizza 
antye koute 20 dola, pa konbyen fwa l ap gen pou miltipliye pri yon tranch pou gen pri pizza a ?  (Pizza a koute 10 fwa pri 
2 dola yon tranch pizza a.) 

Kreye fraksyon ak yon fèy papye 

Mande pitit ou kreye ak dekri fraksyon egal.  Paegzanp, fè elèv yo pran yon fèy papye, pliye fèy papye a an de, epi apre 
depliye fèy papye a epi kolore mwatye fèy papye a.  Apre fè elèv yo pran menm fè papye a epi pliye papye a an de ankò. 
Depliye fèy papye a epi fè elèv yo diskite kantite papye ki kolore kounye a. Ankouraje pitit ou a pale osijè fason pou 
endike ke 1/2 = 2/4. (Elèv ka kontinye pwosesis sa pou kreye lòt fraksyon egal.) 

Manje ‐ Fraksyon 

Dine se yon bon moman pou pale osijè fraksyon.  Chwazi yon pla pou dine ke w ka pataje an pati egal, tankou yon 
kaswòl pire pòmdetè mashed potatoes oswa yon pla bwokoli.  Mande pitit ou a pou l ede w divize chak pla pou tout 
moun ka jwenn yon kantite egal.  
Paegzanp : 
Nou gen yon kaswòl mashed potatoes plen, ak kat manm fanmi.  Ki fraksyon nan pla a chak moun nan fanmi an ap  
jwenn ? (Repons : (1/4)  

Konsèy pou sipòte pitit ou a : 

 Mande pitit ou a di w ki fraksyon yon dola plizyè kantite monnen reprezante.  Paegzanp, yon dime se 1/10 yon 
dola.  Ede l aprann fè konvèsyon sa yo otomatikman. 

 Pran objè ou itilize chak jou pou pèmèt pitit ou a fè rechèch sou konsèp fraksyon.  Mande pitit ou a fè kwizin avèk 
ou epi li yon resèt ansanm. Paegzanp, itilize po gradye pou pitit ou a ka wè konbyen fwa ou gen pou ranpli 1/4 tas 
la pou rive gen 1/2 tas la. 

Lòt resous : 

http://commoncoreworks.org/site  

http://powermylearning.org 

